
posicione liUeris, in bonis eorum tributa instiluissent. et illic omnes transeúntes 
sine aliqua discrecione ad solucionen» tributariam conipellerent, in eorundem e x - 
ponencium preiudicium et dampnum manifestum. Et quia illud Regnimi nostrum 
crebris fluminibus adeo abundare dicitur, vt prò maiori parte quiuis Nobilium in 
bonis suis pontes et aggeres facere cogatur, qui si per hanc occasionem tributa 
pro sua quisque vtilitate habere contendermi, ad numerum Nobilium numerum 
excrescere Tributorum necesse esset. Quam abusionem in detrimentuin publice 
vtilitatis vergentem de ilio Regno nostro tollere volentes, omnes illas conces- 
siones nostras, quas quibuscunque Regnicolis nostris cuiuscunque dignitatis, et 
status existant, preter voluntatem et admissionem diete Vniuersitatis Nobilium 
super institucione Tributorum et Theloneorum vsque ad hec tempora fecimus. ex 
causis et racionibus premissis, animo deliberato, et potestatis nostre plenitudine 
duximus reuocandas et retractandas. Imo reuocamus et retractamus, litterasque 
nostras superinde confectas cassamus, et nullius firmitalis relinquimus. decernen- 
tes, vt amodo huiusmodi tributa modo premisso instituía deposita et abolita sint, 
ac pro depositis in perpetuum aboleantur. Quapropter fidelitalibus vestris et 
cuiuslibet vestrum serie presencium strictissime mandamus: vt acceplis presen- 
tibus, prescripta Tributa vigore prescripte concessions nostre contra vlililatem 
publicam dictorum exponencium instituta ad requisicionen! eorundem exponencium 
quamprimum deponi et aboleri faciatis, et ad id faciendum omnes inslituenles 
per omnia grauamina compellatis. Si qui vero Regnicolarum nostrorum cuius­
cunque status et condicionis existant, deinceps aliqua Tributa preter liberam ad­
missionem dictorum exponencium ausu temerario erexerint, vel post factam re­
quisicionen! vestram erecta et instituta deponere recusauerint ; tales in onere so - 
lucionis centum florenorum per vos et Regnícolas nostros irremissibiliter extor- 
quendorum conuincantur et conuicti ipso facto habeantur. Presentes post leclu- 
ram reddi volumus semper presentanti. Datum Bude in Dominica Inuocauit. Anno 
Domini Millesimo quadringentesimo nonagésimo octauo. Regnorum nostrorum 
Hungarie tfcc. Anno octauo, Bohemie vero vigésimo octauo.

